
QURITILGAN ORGANIK MEVA MAHSULOTLARI 
EKSPORTINI RIVOJLANTIRISHDA EKSPORT 
MARKETING OPERATORLARI FAOLIYATINI 
TASHKIL ETISH MEXANIZMI
Xidirov Shohrux Bobir o‘g‘li 
“O‘zbekiston ilmiy-sinov va sifat nazorati markazi” davlat muassasasi xodimi

Annotatsiya: Quritilgan organik meva mahsulotlari eksportini rivojlantirishda eksport-marketing operatorlari 
faoliyatini tashkil etish mexanizmi yoritilgan. Eksport jarayonlarida marketing, sertifikatlashtirish, logistika va 
bozor tadqiqotlari bilan bog‘liq muammolar tahlil qilinib, ishlab chiqaruvchilar hamda xorijiy xaridorlar o‘rtasidagi 
hamkorlikni mustahkamlashga qaratilgan eksport-marketing operatori modeli taklif etilgan. Taklif etilgan 
mexanizm eksport faoliyati samaradorligini oshirish, tashqi bozorlarga chiqish imkoniyatlarini kengaytirish 
hamda mahsulotlarning xalqaro raqobatbardoshligini kuchaytirishga xizmat qiladi.

Kalit so‘zlar: quritilgan organik meva mahsulotlari, eksport marketingi, eksport-marketing operatori, 
logistika, sertifikatlashtirish, raqobatbardoshlik.

Аннотация: Рассмотрен механизм организации деятельности экспортно-маркетинговых операторов 
в развитии экспорта сушёной органической фруктовой продукции. Проанализированы проблемы, 
связанные с маркетингом, сертификацией, логистикой и продвижением продукции на внешние 
рынки. Предложена модель экспортно-маркетингового оператора, направленная на укрепление 
взаимодействия между производителями и зарубежными покупателями. Предлагаемый механизм 
способствует повышению эффективности экспортной деятельности, расширению возможностей выхода 
на международные рынки и укреплению конкурентоспособности продукции.

Ключевые слова: сушёная органическая фруктовая продукция, экспортный маркетинг, экспортно-
маркетинговый оператор, логистика, сертификация, конкурентоспособность.

Abstract: The mechanism for organizing the activities of export-marketing operators in the development 
of dried organic fruit exports is examined. Challenges related to marketing, certification, logistics, and access 
to foreign markets are analyzed. An export-marketing operator model aimed at strengthening cooperation 
between producers and international buyers is proposed. The suggested mechanism contributes to improving 
export performance, expanding access to global markets, and enhancing the international competitiveness of 
dried organic fruit products.

Keywords: dried organic fruit products, export marketing, export-marketing operator, logistics, certification, 
competitiveness.

K I R I S H
So‘nggi yillarda jahon bozorida organik oziq-ovqat mahsulotlariga bo‘lgan talabning ortishi O‘zbekiston 

uchun ham quritilgan organik meva mahsulotlari eksportini kengaytirish imkoniyatlarini yaratmoqda. 
Mamlakatda o‘rik, uzum, anjir va olma kabi mevalarni qayta ishlash orqali yuqori qo‘shimcha qiymatga ega 
mahsulotlar ishlab chiqarish salohiyati mavjud. Jumladan, 2021–2025-yillarda quritilgan mevalar eksporti 163,7 
ming tonnadan 294 ming tonnagacha yoki 79,6 foizga, eksport qiymati esa 700 mln AQSH dollaridan 1,3 mlrd 
AQSH dollarigacha oshgan.1

Respublikadagi 49 ta organik sertifikatlangan ishlab chiqaruvchining 26 tasi meva-sabzavotchilik 
yo‘nalishida faoliyat yuritmoqda. Bu tarmoqning eksport salohiyati yuqoriligini ko‘rsatsa, eksport marketingi 
va tashqi bozorlar bilan ishlash bo‘yicha institutsional mexanizmlarni yanada takomillashtirish mavjud 
imkoniyatlardan samarali foydalanishga xizmat qiladi. Shu jihatdan eksport-marketing operatorlari institutini 
joriy etish muhim ahamiyat kasb etadi.2

1	  O‘zbekiston Respublikasi Prezidenti huzuridagi Statistika agentligi ma’lumotlari asosida tuzildi.
2	  O‘simliklar karantini va himoyasi agentligining “Agroko‘makchi” axborot tizimi ma’lumotlari.

“Organik mahsulotlar toʻgʻrisida”gi Qonunda organik mahsulotlarni ishlab chiqarish va realizatsiya qilishni 
qoʻllab-quvvatlash mexanizmlari belgilangan.3 Bunda eksport marketingi va tashqi bozorlar bilan ishlash 
samaradorligini oshirishga xizmat qiluvchi ixtisoslashgan institutlarni rivojlantirish masalalari ham dolzarb 
yo‘nalishlardan biri hisoblanadi. Shu jihatdan eksport-marketing operatorlari faoliyatini tashkil etish muhim 
ahamiyatga ega.

Eksport hajmlarining o‘sishi bilan bir qatorda, xalqaro bozorlarda mahsulotlarni samarali pozitsiyalash, 
xaridorlar bilan hamkorlikni kengaytirish, sertifikatlashtirish va logistika jarayonlarini takomillashtirish 
masalalari ham o‘z ahamiyatini saqlab qolmoqda. Kichik va o‘rta ishlab chiqaruvchilarning eksport 
marketingi imkoniyatlarini kengaytirish esa ularning xalqaro bozorlardagi ishtirokini yanada faollashtirishga 
xizmat qiladi. Shu bois eksport-marketing operatorlari faoliyatini rivojlantirish dolzarb ilmiy-amaliy ahamiyat 
kasb etadi.

M A V Z U G A  O I D  A D A B I Y O T L A R  S H A R H I
Mavzuga oid ilmiy tadqiqotlarda qishloq xo‘jaligi mahsulotlari eksportini rivojlantirishda marketing 

infratuzilmasi, eksport vositachilari va qiymat zanjiri ishtirokchilari o‘rtasidagi hamkorlikning ahamiyati keng 
yoritilgan. Michael Porter eksport faoliyatida qiymat zanjirini samarali boshqarish korxonalarning xalqaro 
raqobatbardoshligini oshirishini asoslab bergan [1]. Philip Kotler esa xalqaro marketing tizimida bozor tadqiqotlari, 
iste’molchilar ehtiyojlarini aniqlash va mahsulotlarni xorijiy bozorlarga moslashtirish eksport samaradorligining 
muhim omili ekanligini ta’kidlaydi [2]. Organik qishloq xo‘jaligi mahsulotlari savdosiga oid tadqiqotlarda ham 
sertifikatlashtirish, brendlash va logistika tizimlarining rivojlanganligi eksport hajmlarining barqaror o‘sishiga 
xizmat qilishi qayd etilgan [3].

Quritilgan mevalar eksporti bo‘yicha xalqaro tajribalar Turkiya, AQSH va Yevropa Ittifoqi mamlakatlarida 
eksport marketingi faoliyatini ixtisoslashgan tashkilotlar orqali muvofiqlashtirish yuqori natijalar berayotganini 
ko‘rsatadi [4]. International Nut and Dried Fruit Council ma’lumotlariga ko‘ra, quritilgan mevalar savdosida 
marketing, logistika va eksportni qo‘llab-quvvatlash institutlarining samarali faoliyati eksport geografiyasini 
kengaytirish va mahsulotlarning xalqaro bozorlardagi mavqeini mustahkamlashga xizmat qiladi [5]. Mazkur 
yondashuvlar quritilgan organik meva mahsulotlari eksportini rivojlantirishda eksport-marketing operatorlari 
faoliyatini tashkil etishning nazariy va amaliy asoslarini shakllantiradi.

T A D Q I Q O T  M E T O D O L O G I YA S I
Tadqiqotda ma’lumotlar O‘zbekiston Respublikasi Prezidenti huzuridagi Statistika agentligi, O‘simliklar 

karantini va himoyasi agentligining “Agroko‘makchi” axborot tizimi, WITS xalqaro savdo bazasi hamda 
International Nut and Dried Fruit Council ma’lumotlari asosida yig‘ildi. Olingan ma’lumotlar qiyosiy tahlil, tatistic 
tahlil, guruhlash va umumlashtirish usullari yordamida o‘rganilib, eksport-marketing operatorlari faoliyatining 
eksport samaradorligiga ta’siri baholandi.

T A H L I L  V A  N A T I J A L A R
Eksport-marketing operatorlari faoliyatini tashkil etish mexanizmi. Quritilgan organik meva mahsulotlari 

eksporti amaliyoti shuni ko‘rsatadiki, ishlab chiqaruvchilar ko‘pincha mahsulot yetishtirish bilan bir qatorda 
marketing, sertifikatlashtirish, logistika hamda xorijiy xaridorlarni izlash vazifalarini ham mustaqil ravishda 
amalga oshirmoqda. Bu holat eksport jarayonlarini yanada murakkablashtirib, ularning samarali tashkil etilishiga 
qo‘shimcha talablarni yuzaga keltirmoqda.

Mazkur masalani yanada samarali hal etish maqsadida eksport-marketing operatorlari faoliyatini tashkil 
etish mexanizmi taklif etiladi. Ushbu yondashuvga ko‘ra, ishlab chiqarish va eksport-marketing funksiyalari 
institutsional jihatdan ajratiladi. Bunda ishlab chiqaruvchilar mahsulot sifati hamda standartlarga muvofiqligini 
ta’minlashga, eksport-marketing operatorlari esa bozor tadqiqotlari, xaridorlarni izlash, sertifikatlashtirish, 
brendlash, qadoqlash hamda logistika jarayonlarini muvofiqlashtirishga ixtisoslashadi.

Taklif etilayotgan mexanizm eksport jarayonlarida funksional ixtisoslashuvni kuchaytirib, marketing 
xarajatlarini optimallashtirish, xalqaro bozorlarga kirish imkoniyatlarini kengaytirish va quritilgan organik meva 
mahsulotlarining raqobatbardoshligini oshirishga xizmat qiladi (1-jadval).

3	  O‘zbekiston Respublikasining 2022-yil 25-apreldagi O‘RQ–766-son “Organik mahsulotlar to‘g‘risida”gi Qonuni.

1-jadval
Quritilgan organik meva mahsulotlari eksporti qiymat zanjiridagi asosiy muammolar4

Yo‘nalish Asosiy muammo Ta’siri

Bozor tadqiqotlari Bozor va xaridorlar haqidagi ma’lu-
motlar yetarli emas

 Noto‘g‘ri eksport

yo‘nalishlari tanlanadi

Sertifikatlashtirish
 Xalqaro standartlarga

moslashish murakkab

 Premium bozorlarga

kirish cheklanadi

Brendlash va qadoqlash  Mahsulotning marketing qiymati
yetarli shakllanmagan Raqobatbardoshlik pasayadi

Logistika Yetkazib berish xarajatlari yuqori Eksport narxi oshadi

Eksport marketingi
 Marketing funksiyalari ishlab

chiqaruvchi zimmasida
Eksport samaradorligi pasayadi

Eksport qiymat zanjiri tahlili shuni ko‘rsatadiki, eksport faoliyatining aksariyat bosqichlari ishlab 
chiqaruvchilarning o‘zi tomonidan amalga oshirilmoqda. Natijada korxonalar bir vaqtning o‘zida ishlab chiqarish, 
marketing, sertifikatlashtirish va logistika vazifalarini bajarishga majbur bo‘lmoqda. Bu esa resurslardan 
foydalanish samaradorligini yanada oshirish va eksport operatsiyalarini takomillashtirish zaruratini yuzaga 
keltiradi (2-jadval).

Operatorning funksiyalari
2-jadval

Eksport-marketing operatorlari va ishlab chiqaruvchilar o‘rtasida funksiyalar taqsimoti5

Faoliyat turi Ishlab chiqaruvchi Operator

Mahsulot yetishtirish +  

Sifat nazorati +  
Bozor tadqiqoti   +

Xaridorlarni izlash   +
Sertifikatlashtirish   +

Brendlash   +
Logistika   +

Eksport shartnomalari   +

2-jadval ma’lumotlariga ko‘ra, eksport-marketing operatori modeli ishlab chiqarish va eksport funksiyalarini 
ixtisoslashuv asosida taqsimlaydi. Natijada ishlab chiqaruvchilar asosiy faoliyatiga e’tibor qaratadi, operatorlar 
esa marketing va eksport jarayonlarini muvofiqlashtirib, xalqaro bozorlarga chiqish samaradorligini oshiradi.

Xalqaro tajriba
Xalqaro tajriba marketing va eksport funksiyalarini markazlashgan holda tashkil etish yuqori natijalar 

berishini ko‘rsatadi. Xususan, Turkiya jahon quritilgan o‘rik eksportining 67,6 foizini egallab, ushbu mahsulot 
bo‘yicha dunyoda yetakchi mamlakatlardan biri hisoblanadi. Mamlakatning quritilgan o‘rik eksporti 2021-yilda 
87,7 ming tonna va 338,3 mln AQSH dollarini, 2024-yilda esa 415 mln AQSH dollarini tashkil etgan. Ushbu 
natijalarda ixtisoslashgan eksport tashkilotlari hamda marketing infratuzilmasi muhim o‘rin tutmoqda.

Turkiya tajribasi eksport marketingi va tashqi bozorlar bilan ishlash funksiyalarini ixtisoslashgan 
tashkilotlar orqali amalga oshirish eksport samaradorligini oshirishga xizmat qilishini ko‘rsatadi. Shu jihatdan 
eksport-marketing operatorlari faoliyatini tashkil etish quritilgan organik meva mahsulotlari eksportining 
raqobatbardoshligini yanada mustahkamlashga xizmat qilishi mumkin (3-jadval).

4	  Manba: Muallif ishlanmasi.
5	  Manba: Muallif ishlanmasi

3-jadval. 
Turkiyada quritilgan o‘rik eksporti ko‘rsatkichlari va marketing infratuzilmasining natijalari6

Ko‘rsatkich Qiymat
Jahon quritilgan o‘rik eksportidagi ulushi 67,60%

)Quritilgan o‘rik eksporti (2021 ming tonna 87,7

)Quritilgan o‘rik eksporti qiymati (2021 mln AQSH dollari 338,3

)Quritilgan o‘rik eksporti qiymati (2024 mln AQSH dollari 415

Eksport geografiyasi dan ortiq mamlakat 100

3-jadval ma’lumotlari Turkiyaning quritilgan o‘rik eksportida xalqaro marketing infratuzilmasi va eksportni 
qo‘llab-quvvatlash institutlarining muhim o‘rin tutishini ko‘rsatadi. Mamlakatning jahon quritilgan o‘rik 
eksportidagi yuqori ulushi hamda eksport geografiyasining kengligi ishlab chiqaruvchilar va eksport faoliyati 
o‘rtasida samarali muvofiqlashtirish mexanizmi shakllanganligini tasdiqlaydi. Ushbu tajriba quritilgan organik 
meva mahsulotlari eksportida eksport-marketing operatorlari faoliyatini tashkil etish eksport samaradorligini 
oshirishning muhim omillaridan biri bo‘lishi mumkinligini ko‘rsatadi (4-jadval).

4-jadval
Ushbu mexanizmga o‘xshash turli jarayonlar dunyoda mavjud7

Model Asosiy vazifasi

EMC Ishlab chiqaruvchi nomidan eksport va marketingni yuritadi

ETC Mahsulotni sotib olib, o‘zi eksport qiladi

Export Consortium Bir nechta ishlab chiqaruvchilar birlashib eksport qiladi

Export Promotion Organization Davlat yoki yarim davlat eksportni qo‘llab-quvvatlaydi

Agricultural Export Agency Qishloq xo‘jaligi eksportini muvofiqlashtiradi

4-jadval ma’lumotlari jahon miqyosida eksportni qo‘llab-quvvatlashning turli modellari mavjudligini 
ko‘rsatadi. Taklif etilayotgan eksport-marketing operatori modeli esa marketing va eksport funksiyalarini 
kompleks boshqarishga asoslanadi (1-rasm).

1-rasm. Quritilgan organik meva mahsulotlari eksportida 
eksport-marketing operatorlari faoliyatining konseptual modeli8

6	  Manba: WITS, INC va Turkish Exporters Associations ma’lumotlari asosida tuzildi.
7	  Manba: Manba: Muallif tomonidan xalqaro amaliyot va ilmiy adabiyotlar asosida tuzildi.
8	  Muallif ishlanmasi

Tadqiqotning ilmiy yangiligi sifatida quritilgan organik meva mahsulotlari eksportida ishlab chiqarish va 
eksport-marketing funksiyalarini institutsional jihatdan ajratishga asoslangan eksport-marketing operatorlari 
mexanizmi ishlab chiqildi.

Yuqoridagi rasmda eksport-marketing operatori asosidagi institutsional mexanizm keltirilgan. Ushbu model 
eksport jarayonlarini markazlashgan holda boshqarish, qiymat zanjiri ishtirokchilari o‘rtasida ixtisoslashuvni 
kuchaytirish hamda eksport samaradorligini oshirishga xizmat qiladi.

X U L O S A  V A  T A K L I F L A R
Tadqiqot natijalaridan kelib chiqib, quritilgan organik meva mahsulotlari eksportini rivojlantirish bo‘yicha 

quyidagi amaliy takliflar ishlab chiqildi:
1. Eksport-marketing operatorlari institutini joriy etish. Quritilgan organik meva mahsulotlari eksportida 

bozor tadqiqotlari, xaridorlarni jalb etish, eksport shartnomalarini shakllantirish, sertifikatlashtirish, brendlash va 
logistika jarayonlarini yagona operator orqali muvofiqlashtirish tizimini yaratish tavsiya etiladi. Bunda operatorlar 
faoliyati eksport hajmi, eksport geografiyasi va jalb qilingan xaridorlar soni asosida baholanadi.

2. “Yagona eksport markazi” tizimini yaratish. Eksport-marketing operatorlari huzurida organik 
sertifikatlashtirish, laboratoriya sinovlari, qadoqlash, markirovkalash, logistika va bojxona rasmiylashtiruvi 
xizmatlari bo‘yicha konsalting-yo‘naltiruvchi markazlarni joriy etish orqali eksport xarajatlarini kamaytirish 
hamda kichik va o‘rta eksportyorlarning xalqaro bozorlarga kirish imkoniyatlarini kengaytirish tavsiya etiladi.

Tadqiqot natijalari quritilgan organik meva mahsulotlari eksportida ishlab chiqarish va eksport marketingi 
funksiyalarining bir subyekt tomonidan amalga oshirilishi eksport jarayonlarini yanada takomillashtirish 
zaruratini ko‘rsatdi. Tahlillar bozor tadqiqotlari, xaridorlarni jalb etish, brendlash va logistika jarayonlarini yanada 
rivojlantirish imkoniyatlari mavjudligini aniqladi. Shu asosda ishlab chiqarish va eksport-marketing funksiyalarini 
institutsional jihatdan ajratishga asoslangan eksport-marketing operatorlari mexanizmi taklif etildi. Mazkur model 
qiymat zanjiri ishtirokchilari o‘rtasida ixtisoslashuvni kuchaytirish, eksport operatsiyalari samaradorligini oshirish 
hamda quritilgan organik meva mahsulotlarining xalqaro bozorlardagi raqobatbardoshligini mustahkamlashga 
xizmat qiladi.

F O Y D A L A N I L G A N  A D A B I Y O T L A R  R O ‘ Y X A T I

1.	 O‘zbekiston Respublikasining 2022-yil 25-apreldagi “Organik mahsulotlar to‘g‘risida”gi O‘RQ–766-son 
Qonuni: https://www.lex.uz/ru/docs/-5980334 

2.	 O‘zbekiston Respublikasi Prezidenti huzuridagi Statistika agentligi ma’lumotlari asosida tuzildi. 
3.	 O‘simliklar karantini va himoyasi agentligining “Agroko‘makchi” axborot tizimi ma’lumotlari. 
4.	 World Integrated Trade Solution (WITS) xalqaro savdo bazasi, International Nut and Dried Fruit Council 

(INC) hisobotlari hamda Turkish Exporters Associations ma’lumotlari. 
5.	 International Nut and Dried Fruit Council (INC), Turkish Exporters Assembly (TİM) hamda Aegean 

Exporters’ Associations (EİB) ma’lumotlari. 

